
ETA NEW YORK
BIWO SÈVIS POU TIMOUN AK FANMI
FITI RESPONSAB LEGAL KINGAP ANNAPRE A 
ATESTASYON ISTWA KONDANASYON KRIMINÈL
Yon responsab legal manm fanmi ki nan Pwogram Èd pou Responsablite Legal Manm Fanmi (Kinship Guardianship Assistance Program, KinGAP) gen dwa pou chwazi yon moun oswa kèk moun kòm fiti responsab legal annapre (yo) pou timoun ki site nan Akò pou Èd pou Responsablite Legal Manm Fanmi ak Depans pou Responsablite Legal ki Pa Regilye, oswa nan yon modifikasyon nan akò a. Fiti responsab legal (yo) annapre a se yon moun ki yo te ka akòde responsablite legal epi ki gen peman èd pou responsablite legal manm fanmi ki transfere ba yo lè manm fanmi ki se responsab legal ki site nan akò a oswa nan yon modifikasyon akò a mouri oswa vin entatad. Apre lanmò manm fanmi ki se responsab legal la oswa apre li vin entatad, epi anvan li resevwa peman èd pou responsablite legal manm fanmi, distri sèvis sosyal ap fè tchèk istwa kriminèl nasyonal ak nan eta a sou fiti responsab legal annapre a ak sou nenpòt moun ki gen plis pase laj 18 tan epi k ap viv nan kay fiti responsab legal annapre a; epitou y ap fè yon tchèk nan Rejis Santral Eta (Statewide Central Register, SCR) New York Abi ak Move Tretman sou Timoun pou fiti responsab legal annapre a ak nenpòt moun ki gen plis pase laj 18 tan epi k ap viv nan kay fiti responsab legal annapre a. Si fiti responsab legal annapre a ak/oswa nenpòt moun ki gen plis pase laj 18 tan k ap viv nan kay fiti responsab annapre a t ap viv nan yon lòt eta nan senkan anvan rechèch la, y ap fè yon rechèch nan rejis abi ak move tretman sou timoun nan ajans asistans sosyal timoun ki konsène nan chak eta kote li t ap viv anvan.

Distri sèvis sosyal otorize pou mande pou chak fiti responsab legal annapre (yo) ak nenpòt moun ki gen plis pase laj 18 tan k ap viv nan kay fiti responsab legal annapre a ranpli atestasyon ki endike anba la a anvan yo apwouve akò a (oswa nenpòt modifikasyon nan akò sa a) pou yon manm fanmi ki responsab legal si li te chwazi yon fiti responsab legal annapre (fè yo chak ranpli yon atestasyon apa).

